
Avslag på søknad om tilskot til fjellsikring etter naturskade - Lekeplass 

ved Frekhaugmarka - Meland kommune - Hordaland 

NVE gir ikkje tilskot til sikringstiltaket. Vedtaket vert avslege med heimel i Regelverk for 

tilskuddsordning – Tilskudd til flom- og skredforebygging og miljøtiltak langs vassdrag (kap. 1820, 

post 72) punkt 4.3 og punkt 4.4, jamfør punkt 9. 

Bakgrunn 

Vi viser til søknad om skredsikring av nærmiljøanlegg med ballbinge, baskeballbane/skøytebane om 

vinteren/volleyballbane, sitteplasser mm, dagsett 04.12.2015. Det søkast om å få dekt utgifter til utførte 

skredsikringsarbeid i ei tidlegare utsprengt skjæring. Søknaden vert tolka dit at ein søkjer om støtte etter 

Regelverk for tilskuddsordning, Tilskudd til flom- og skredforebygging og miljøtiltak langs vassdrag 

(kap. 1820, post 72). 

Faregrad går ikkje fram av søknaden.  

Grunngjeving for avslaget 

Med bakgrunn i årlige tildelingar i statsbudsjettets kap. 1820, post 72, forvaltar NVE ei tilskotsordning 

der private eigarar (inkl. burettslag og sameige), lag og foreiningar, kan søkje tilskot til undersøkingar, 

planlegging eller gjennomføring av fysiske sikringstiltak mot flaum og skred og til miljøtiltak i 

vassdrag. Tilskotsmidlane vert forvalta i tråd med Regelverk for tilskudd til flom- og skredforebygging 

og miljøtiltak langs vassdrag. Dette regelverket er utarbeidd i høve til reglement og reglar for 

økonomistyring i staten og fastsatt av OED.  

Det følgjer av tilskotsregelverket at NVE vil vurdere om tiltaka tilfredsstiller nærmare angjevne 

tildelingskriterie. Av punkt 4.3 Tildelingskriterie – absolutte vilkår, følgjer det at søknaden er utanfor 

ramma for tilskotsordninga: Tilskuddsordningen omfatter ikke sikring mot fare knyttet til utsprengte 

eller utgravde byggegroper, skjæringer, fyllinger eller andre typer terrenginngrep som 

tiltakshaver/tomteeier har ansvar for, eller flomfare knyttet til vann, avløps- og overvannsrør og 

kulverter.  

I følgje regelverk for tilskot, post 72, punkt 4.4, skal følgjande vere ivareteke: Ved søknad om tilskudd til 

gjennomføring av sikringstiltak skal søker legge fram dokumentasjon frå fagkyndig som sannsynliggjør 

at aktuell bebyggelse er utsatt for betydelig fare fra flom eller skred og tiltaket sin effekt i form av 

redusert fare, og gi en oversikt over hvilke materielle verdier og antall mennersker som vil få økt 

sikkerhet, og at prosjektet ikkje vil kunne realiseres uten tilskudd frå Norges Vassdrags- og 

energidirektorat, herunder søkers beste vurdering av øvrige finansieringskilder.  

Vidare står det i punkt 7 Søknadens innhald og form:«…inkludert sannsynliggjøring at omsøkt hjelp er 

nødvendig for å utløse tiltaket. Søknader som ikke inneholder påkrevde opplysninger vil som hovedregel 

ikke bli behandlet.» 

NVE oppfattar tilskotskriterie i regelverket slik at NVE ikkje skal bidra med finansiering til allereie 

påbegynte eller utførte tiltak. Siden tiltaket allereie er utført vurderer NVE det dithen at det ikkje har 

vore behov for økonomisk stønad for å realisere prosjektet.  

Vedtak 

Med bakgrunn i tildeling over statsbudsjettet kapittel 1820, post 72, og tilhøyrande regelverk for tilskot
1
 

punkt 4.3 og punkt 4.4, jamfør punkt 9, avslår NVE med dette søknad om tilskot til sikring av 

nærmiljøanlegg med ballbinge, baskeballbane/skøytebane om vinteren/volleyballbane, sitteplasser mm 

Klageadgang 

Denne avgjerda kan påklagast til Olje- og energidepartementet av partar i saka og andre med rettsleg 

klageinteresse innan 3 veker frå det tidspunkt denne underretting er komen fram, jf. forvaltningslova 

kapittel VI. Ei eventuell klage skal grunngjevast skriftleg, stilast til Olje- og energidepartementet og 

sendast til NVE. Vi føretrekk elektronisk oversending til vår sentrale e-postadresse nve@nve.no. 

 

Med helsing 

 

Brigt Samdal 

regionsjef 

Siss-May Edvardsen 

sjefingeniør 

 

Dokumentet vert sendt utan underskrift. Det er godkjent etter interne rutinar. 

Meland kommune 

 Regelverk for tilskuddsordning, Tilskudd til flom og skredforebygging og miljøtiltak i vassdrag, (kap. 1820, post 

60) 

